
14 Bigjat dalle mielladek vuollai, atte æppet auddal di barggamen læk jurdašet moft vastedet.

15 Dastgo mon njalme digjidi addam ja visesvuođa, maid buok din vuosstaičuoǯǯok æi nagad buođđot, æige vuosstaičuoǯǯot.

16 Mutto di šaddabættet maida bettujuvvut vanhemin, ja veljain, ja fulkin, ja ustebin, ja muttomid dist si goddek.

17 Ja di šaddabættet buokai vašše vuollai muo nama ditti.

18 Ja i mikkege vuoftačalmid oaivestædek duššat galga.

19 Varjalækket din sieloidædek gierdavašvuođa čađa.

20 Mutto go Jerusalem di oaidnebættet soattevæǥain buok birra birrastattujuvvum, dalle dovddat dam duššadubme lakka læ boattam.

21 Guđek dalle Judæast læk, batarekkusek varidi, ja guđek gavpugest læk, vulggusek dast erit, ja guđek gavpug olgobæld læk, ellusek gavpug sisa mannu.

22 Dastgo dak mavso bæivek læk, vai buok, mi læ čallujuvvum, ollašuvvu.

23 Mutto voi sigjidi, guđek mana vuosstai, ja guđek njamatægjek læk dain beivin, dastgo stuorra hætte læ ædnam ald, ja moarre dai olbmui bagjel.

24 Ja mieke avjo vuollai si gačček, ja gidda dillest buok bakkeni lusa si šaddek dolvvujuvvut, ja Jerusalem šadda bakkenin dulbmujuvvut, dassači go bakkeni aigge dievva.

